
AIA tawar skim penuhi keperluan pesara

American International Assu-
rance Bhd (AIA) memperke-
nalkan Skim Persaraan Swasta
(PRS), yang disasarkan untuk
memenuhi keperluan perlindun-
gan, simpanan dan persaraan
lebih daripada 2.6 juta pemegang
polisinya.

Dalam kenyataannya sema-
lam, AIA berkata, skim berke-
naan akan memantapkan lagi
rangkaian menyeluruh tawaran
produknya.

Syarikat itu berkata, niem-
punyai empat dana PRS yang

disesuaikan kepada kumpulan
usia yang berbeza.

Ia, katanya, terdiri daripa-
da dana pertumbuhan untuk
mereka di bawah usia 40
tahun, dana sederhana untuk
mereka berusia antara 40
hingga 49 tahun, dana konser-
vatif yang disesuaikan untuk
mereka yang berusia 50 tahun
ke atas, dan dana sederhana
Islam, dana berlandaskan sya-
riah.

“Dana itu dilaburkan dalam
ekuiti serta instrumen pendapa-

tan tetap, dalam pelbagai pera-
tusan menurut profil risiko yang
berbeza,” katanya.

Ketua PRS AIA Pension and
Asset Management Sdn Bhd (AIA
PAM), Tan Jin Teik, berkata pasa-
ran pembiayaan persaraan di
Malaysia masih pada peringkat
awal dan masih belum diceburi
sepenuhnya.

Dari segi potensi pasaran,
katanya, Malaysia juga mempu-
nyai lebih dua juta orang dewasa
bekerja sendiri dan tidak dilin-
dungi di bawah skim Kumpulan

Wang Simpanan Pekerja (KWSP).

“PRS kami juga boleh
melengkapkan simpanan per-
saraan sedia ada seseorang itu
dalam KWSP dan berpotensi
menawarkan pulangan yang
tinggi,” katanya.

AIA PAM adalah cabang
pengurusan dana kepada AIA
Malaysia, iaitu antara dua sya-
rikat insurans hayat yang dibe-
rikan lesen PRS oleh Suruhan-
Jjaya Sekuriti tahun lepas. Ia
turut menguruskan dana PRS.

